
Annotatsiya: Ushbu maqolada o’rta sinflarda musiqa darslarini fanlararo 

aloqadorlikda tashkil etish bo’yicha mavzular mazmun mohiyatidan kelib chiqib  5-7 

sinflarda musiqa darslarida o’quvchilarning ruhiy-hissiy  holatlari bayon etilgan. 

Kalit so’zlar: fanlararo aloqadorlik, musiqa darslari, o’quvchilar, ta’lim  

tizimi, jismoniy madaniyat, ritmik gimnastika, psixologik, sport, umumta’lim 

maktablari, o’qituvchi, musiqa tinglash, qo’shiq kuylash, musiqiy-ritmik harakatlarni 

bajarish,musiqa savodi.mashg’ulotlar estetik tarbiya, hissiyot, idrok, kechinma, sezgi.  

 

Musiqa va adabiy taʼlimni muvoffaqiyatli fanlararo integratsiyalashuvni 

amalga oshirishda dars mashgʼulotlari bilan bir qatorda ularning mazmuni va shakli 

sharoitiga qarab belgilanadigan sinfdan tashqari ishlar ham katta ahamiyat kasb etadi. 

Oʼquvchilarni yozuvchilar, badiiy soʼz ustalari va bastakorlar toʼgʼrisidagi 

eshittirishlar, telekoʼrsatuvlar, filmlar bilan tanishtirish ijodiy mayllarni-nimaga 

moyilliklarini aniqlash va qiziqishlarini toʼgʼri yoʼnaltirishda alohida oʼrin tutadi. 

Toʼgarak mashgʼulotlarida: maqola, sheʼr, hikoya turli janrga mansub asarlar 

yuzasidan suhbatlar oʼtkazish oʼz navbatida musiqa darslarida ham umumiy mavzular 

oʼrtasidagi uzviylikni taminlashga hizmat qiladi. 

 Maʼlumki musiqa sanʼati oʼz tarbiyasiga koʼra, odamlar hayotini, ularning 

voqeylikka boʼlgan munosabatini va turlicha ichki kechinmalarni musiqiy tovushlar 

orqali, badiiy obrazlar vositasida yorqin tasvirlaydi. Musiqa inson hissiyotiga kuchli 

taʼsir eta olish hususiyati bilan nafosat tarbiyasining muhim manbai hisoblanadi. 

Musiqa sanʼatining taʼsiri bolalar va oʼsmirlarda qanchalik erta boshlansa, koʼzlangan 

maqsadga erishish shunchalik osonroq boʼladi. 

 Bizning yashayotgan hayotimizda musiqa sanʼati bolalaligimizdan yonimizdan 

ketmaydi. Faqat qay tarzda qanday musiqalardan foydalanishimiz katta ahamiyat 

kasb etadi. Oʼquvchilarni: yozuvchilar, badiiy soʼz ustalari va bastakorlar 

toʼgʼrisidagi eshittirishlar, telakoʼrsatuvlar, filmlar bilan tanishtirish ijodiy filmlarni-

nimaga moyilliklarini aniqlash va qiziqishlarini toʼgʼri yoʼnaltirishda alohida oʼrin 

tutadi. Аyniqsa toʼgarak mashgʼulotlarida: maqola, sheʼr, hikoya turli janrga mansub 

asarlar yuzasidan suhbatlar oʼtkazish oʼz navbatida musiqa darslarida ham umumiy 

mavzular oʼrtasidagi uzviylikni taʼminlashga hizmat qiladi. 

 Yuqorida biz taʼkidlaganimizdek musiqa sanʼati oʼz tarbiyasiga koʼra, insonlar 

hayotini, ularning xar bir davrning oʼziga xos boʼlgan munosabatini va turli ichki 

kechinmalarini musiqiy tovushlar orqali, badiiy obrazlar vositasida yorqin tasvirlaydi. 

Musiqa sanʼati orqali inson hissiyotiga kuchli taʼsir eta olish hususiyati bilan nafosat 

tarbiyasining muhim manbai hisoblanadi. Musiqa sanʼatini idrok qilish qobilyati 

bolalar va oʼsmirlarda qanchalik erta boshlansa, koʼzlangan maqsadga erishish 

shunchalik osonroq boʼladi. Bizning ish tajribamiz, va malakali oʼqituvchi va 



murabbiylarimizning fikri : Bolalikda qoʼldan boy berilgan narsani balogʼat yoshida 

oʼzlashtirish ancha qiyinlashadi. Yosh bolaning yuragiga badiiy asarlar eng yaxshi 

vositalar orqali yetib borsa, agar u tovushlar boʼyoqlarining inson hissiyotiga taʼsirini 

sezsa, u shunday bir madaniy pogʼonaga koʼtariladiki, hech qanaqa boshqa taʼsirlar 

bilan bunga erishib boʼlmaydi. Bizning yashayotgan hayotimiz musiqa sanʼati 

bolaligimizdan yonimizdan ketmaydi. Faqat qay tarzda qanday musiqalardan 

foydalanishimiz kerakligini oʼquvchi yoshlarimizni toʼgʼri ajrata olishlari kerak. 

Ushbu masalalarga toʼgʼri javob berishimiz uchun biz oʼqituvchilarimizga quydagi 

savollarni berdik: 

1. Аziz bolalar siz qanday ashula va badiiy asarlarni sevib tinglaysizlar va 

uqiysizlar. 

2. Аziz bolalar siz kelajakda yetuk inson boʼlib yetishishingizda musiqa darsida 

qaysi tanlagan ashula va oʼqigan asarlarning mazmun mohiyatidan olib qaraganda siz 

uchun ibrat va namuna deb hisoblaysiz? 

 Agar tarixga bir nazar tashlasak A.S.Pushkinning enagasi Arina Radionova oʼz 

oldiga Pushkinning buyuk shoir boʼlishini maqsad qilib qoʼymagan, u faqat unga xar-

xil ertaklar va ashulalar aytib berar edi. Bularning oqibatida biz koʼrganimizday 

uning shoir boʼlishida katta oʼrin topdi. Shu borada biz oʼzimizga savol beramiz xalq 

qoʼshigʼimiz? Opalarimiz va buvijonlarimiz bizga qanday qoʼshiqlarni kuylab 

berishgan? Kim hozir bularni eslay oladi? Bugungi kunda bizning ota-onalarimiz 

qanchalik band boʼlishmasin, oʼz farzandlari uchun vaqtlarini ayamasdan, ularning 

musiqiy tarbiyalariga ham alohida eʼtibor bersalar yaxshi boʼlar edi. Sababi ming 

afsuski hozirgi kunlarda bizning kuzatishimiz shuni koʼrsatadiki, hozirgi bolalarning 

hayotiga asosan axborot kommunikatsiya vositalarining turli xil audio playerlar ,  

disklar xalqimiz orasiga kirib keldi. 

 Bu tabiiy bir xol. Ammo yoshlarning oʼz xalq ogʼzaki ijodi, sanʼatini 

bilmasligi, milliy ohanglarda badiiy obrazlar vositasidagi yorqin tasvirlari borligini 

sezmasligi achinarlidir, xozirgi yoshlar bizning milliy meʼrosimizning eng yaxshi 

ashulalarini, sozlarini tushuna bilishlari lozim va oʼz tariximizning qahramonlarini 

yaxshi hususiyatlarini ola bilishlari lozimdir.  

 Xalqimizda “Qush uyasida koʼrganini qiladi” degan maqol bor. Har bir bola 

birinchi tarbiyani oʼz ota-onasidan, oila aʼzolaridan, oʼz atrofidagi yaqin kishilardan 

oladi. Oiladagi ijobiy muhit, oila aʼzolarining oʼzaro munosabatlari, bir-biriga 

boʼlgan hurmat va eʼtibor mehribonlik, oʼzaro yordam va ularning musiqa sanʼatiga, 

adabiyotga boʼlgan munosabatlarni bolalarda dastlabki tushuncha va koʼnikmalarning 

rivojlanib borishida asosiy oʼrin tutadi. Bolalarning shaxsini shakllanib borishida 

uning faoliyati jarayonida tarkib topadi. Zotan oʼquvchining faoliyati juda maroqli, 

oʼziga xos goʼzal va shakl jihatidan rang-barangdir. Bu xar-xil fazilatlar bolalarga xos 

boʼlgan doimiy ehtiyojga aylangandagina ulardagi faollik yanada ortadi. Maroqli va 

maʼnaviy zavq beruvchi ana shu goʼzal tuygʼu bolalar va oʼquvchilarning ayniqsa, 

nafosat tarbiyasiga kuchli taʼsir koʼrsatadi. Binobarin, bolada namoyon boʼladigan 

madaniy, badiiy-estetik tarbiya muhim maʼnaviy goʼzallikka puxta zamin hozirlaydi. 

Bizning pedagogik kuzatuvlarimiz va oʼz tajribamizdan kelib chiqib shu hulosaga 

keldikki oʼquvchilarning ota-onlar majlislari bilan ishlashga ham alohida eʼtibor 

berish zarur. Masalan: ota-onalar majlislarida bolalarni musiqaga jalb qilish uchun 



uyda qanday sharoit yaratish lozim? Oʼquvchilarni uylarida ham sharoit boʼlishi 

kerakki, toki musiqa va adabiyot darslariga bolalar koʼproq qiziqishsin sanʼatimizga 

boʼlgan ixtiyorlarini bolalarning ijodiy kuchlarini butunlay qamrab olish darajasiga 

yetishsin. Bolalar xilma-xil musiqali fikrlar orqali har-xil oqimlarga hos musiqiy tilni 

oʼzlashtiradilar, musiqa sanʼatini tushunishga, uni ifodalab olishga amalda oʼrganishi 

va musiqa yozuvini oʼzlashtirishadi. Bularning hammasi bolalar va oʼsmirlarning 

dunyoqarashini kengaytiradi va ularning dunyoqarashlarini boyitadi. Shunday qilib, 

musiqa sanʼatining shaxsga boʼlgan taʼsiri har xil uslublar orqali amalga oshirish 

mumkin. Bular: 

a) Musiqa tinglash 

b) Ijrochilik orqali 

c) Musiqa yozuvini oʼzlashtirish  

d) Musiqa sanʼatini targʼibot va tashviqot qilish tartiblari va boshqalar. 

Yuqorida aytib oʼtilgan hamma uslublar bolalarning musiqiy estetik tarbiyasini 

shakllantirishda muhim rol oʼynaydi. Ularning musiqiy madaniyatini boyitadi. 

Shunday qilib, biz bolalar musiqiy estetik tarbiyalash tizimiga tayanib bugungi kunda 

bor muammolarni hisobga olgan holda oʼquvchi yoshlarga musiqaviy taʼsir etish 

nazariyasini tadqiq etish borasida musiqa estetik tarbiyalash jarayonida musiqaning 

adabiyot darslari bilan fanlararo integratsiyalashuvni qoʼllashning aktual 

muammolariga bogʼliq psixologik va ijtimoiy mexanizmlarni koʼrsatishga harakat 

qildik. 

 Koʼrinib turibdiki, musiqiy-maʼrifiy ishlar estetik tarbiyaning tarkibiy qismi 

boʼlib oʼquvchilarni his tuygʼularni, did va idrokni tarbiyalashni yanada yaxshilashga 

muhim ahamiyat kasb etadi. 

